
Iaith y gwasanaeth Y ddwy

Arolygiad blaenorol Arolygiaeth Gofal 
Cymru  [Nodi â Llaw]

15/12/2021
A yw’r gwasanaeth hwn yn darparu’r 
Cynnig Rhagweithiol ar gyfer y Gymraeg?

Mae'r gwasanaeth yn darparu ‘Cynnig Rhagweithiol’ ar 
gyfer y Gymraeg. Mae'n rhagweld, yn nodi ac yn diwallu 
anghenion Cymraeg ac anghenion diwylliannol pobl sy'n 
defnyddio'r gwasanaeth, neu a all ei ddefnyddio.

Crynodeb

Mae'r bobl a'u teuluoedd yn fodlon ar y gofal a'r cymorth y maent yn eu cael gan aelodau o 
staff gwybodus a hyfforddedig. Cynigir amrywiaeth o weithgareddau i'r bobl gan gynnwys 
teithiau allan, digwyddiadau, diwrnodau dathlu a phartïon.

Mae cynlluniau gofal a chymorth y bobl yn fanwl ac yn cyfleu'r unigolyn yn dda, ynghyd â'i 
anghenion cymhleth. Mae gan y gweithwyr gofal ddealltwriaeth dda o anghenion y bobl ac 
maent yn gwybod sut i'w cefnogi. Mae iechyd a llesiant unigol y bobl yn bwysig i'r rhai sy'n 
darparu'r gofal a'r cymorth. Mae cyfathrebu â gweithwyr iechyd a gofal cymdeithasol 
proffesiynol allanol yn parhau i chwarae rôl bwysig er mwyn sicrhau bod y bobl yn parhau'n 
ddiogel a bod eu canlyniadau personol yn cael eu cyflawni.

Mae amgylchedd a chynllun y gwasanaeth yn helpu'r bobl i fod mor annibynnol â phosibl, a 
cheir rhaglen barhaus o waith cynnal a chadw a gwelliannau. Mae prosesau llywodraethu 
clir ar waith ac mae'r staff yn teimlo eu bod yn cael eu cefnogi gan y rheolwyr a'r unigolyn 
cyfrifol. Mae'r prosesau sicrhau ansawdd sydd ar waith gan yr unigolyn cyfrifol a'r tîm rheoli 
yn dangos y pwys a roddir ar fonitro a gwella'r gwasanaeth i'r bobl.



Llesiant 

Caiff y bobl eu hannog a'u cefnogi i wneud dewisiadau am eu bywyd o ddydd i ddydd a 
chaiff hyn ei gofnodi mewn cynlluniau unigol Mae'r Datganiad o Ddiben a'r Canllaw i 
Ddefnyddwyr y Gwasanaeth ar gael i bawb. Anogir y bobl i fod yn rhan o'r gwasanaeth ac i 
fynychu cyfarfodydd un i un neu gyfarfodydd grŵp rheolaidd i leisio eu barn. Caiff 
dewisiadau personol eu bodloni a chaiff anghenion deietegol eu diwallu. 

Caiff y bobl y gofal a'r cymorth cywir ar yr adeg gywir, i ddiwallu eu hanghenion. Mae’r bobl 
yn cael eu cynnwys wrth adolygu a diweddaru eu cynlluniau. Caiff y bobl eu trin ag urddas 
a pharch. Mae'r gweithwyr gofal yn siarad am y bobl sy'n byw yn y gwasanaeth mewn 
modd cynnes, ac maent yn deall yr unigolyn, ei anghenion a sut i'w diwallu yn dda. Mae'r 
gweithwyr gofal yn rhyngweithio â'r bobl ac yn eu cefnogi mewn modd gofalgar ac ystyriol. 
Mae'r cofnodion gofal a'r asesiadau risg yn fanwl ac yn rhoi ymdeimlad da o'r unigolion. 
Mae gweithwyr proffesiynol allanol yn cymryd rhan weithredol yn y gofal a'r cymorth a roddir 
i'r unigolion, ac yn canmol y gwasanaeth a ddarperir yng nghartref Cwm Gwendraeth.

Mae'r staff yn derbyn hyfforddiant priodol ac maent yn meddu ar y sgiliau a'r wybodaeth i 
ddiwallu anghenion yr unigolion.  Caiff yr arweinwyr eu disgrifio fel unigolion agored a 
chefnogol. Dywedodd y staff wrthym “Management is great, very supportive” ac “I am very 
happy here, and well supported by the manager and deputy”.

Mae'r bobl yn byw mewn gwasanaeth sy'n eu hamddiffyn rhag niwed, a chaiff asesiadau 
risg cadarn a gwiriadau cynnal a chadw eu cynnal. Mae digon o le yn y cartref, mae'n lân ac 
yn gyfforddus ac anogir y bobl i bersonoli eu hystafelloedd fel y dymunant. Gall y bobl 
ddewis treulio eu hamser yn eu hystafell eu hunain neu yng nghwmni unigolion eraill mewn 
ardaloedd cymunedol.



Gofal a Chymorth 

Mae'r bobl yn cael gofal a chymorth gan staff sy'n deall eu hanghenion cymhleth a'r ffordd 
orau o'u diwallu. Mae'r cofnodion gofal yn gynhwysfawr ac yn creu darlun da o'r unigolyn. 
Caiff y cynlluniau gofal a'r asesiadau risg cysylltiedig eu hadolygu'n rheolaidd. Mae'r staff yn 
ystyriol o achosion pan fydd ymddygiadau'r bobl yn gwaethygu ac mae cynlluniau clir iddynt 
eu dilyn er mwyn cefnogi'r unigolyn ar yr adegau hyn. Mae gweithwyr iechyd a gofal 
cymdeithasol proffesiynol yn ymwneud â'r bobl, a chaiff hyn ei ddogfennu'n dda yn eu 
cofnodion gofal. Mae cyfathrebu rhwng pob parti yn bwysig er mwyn sicrhau bod y bobl yn 
parhau'n ddiogel a bod eu canlyniadau personol yn cael eu cyflawni.

Er nad oedd rhai o'r bobl sy'n byw yn y gwasanaeth yn gallu mynegi eu barn yn llawn i ni, 
gwelsom y bobl yn gwenu, yn chwerthin ac yn rhyngweithio â'r gweithwyr gofal. Dywedodd 
rhai o'r bobl wrthym gymaint y maent yn hoffi byw yn y gwasanaeth, y cymorth gan y staff, 
a'u bywydau pob dydd. Mae'r gweithgareddau yn canolbwyntio ar yr unigolyn ac yn cael eu 
cydgysylltu a'u hadolygu gyda'r unigolion. Mae'r staff yn siarad yn gynnes am ofalu am y 
bobl a gweithio yn y gwasanaeth. Dywedodd gweithwyr gofal wrthym “I enjoy my work here, 
no two days are the same and the people are lovely, and I have had lots of training”. Mae 
hyn yn helpu'r staff gofal i roi'r gofal gorau i'r unigolion. 

Mae'r bobl yn fodlon ar y gofal a'r cymorth a roddir iddynt. Mae cynlluniau cywir a chyfredol 
yn rhoi arweiniad i'r staff ar y ffordd orau i gefnogi'r bobl. Mae'r uwch-staff yn cwblhau 
asesiadau â'r unigolyn a'i gynrychiolwyr cyn iddo symud i'r gwasanaeth. Gwelsom 
dystiolaeth dda o weithwyr gofal iechyd proffesiynol yn cael eu cynnwys ac mae'r staff yn 
helpu'r bobl i gael cymorth meddygol arbenigol pan fo angen. Rhoddir gwybod i aelodau’r 
teulu am unrhyw newidiadau i anghenion gofal eu perthynas. Fodd bynnag, ni chaiff 
manylion pwy sy'n adolygu'r cynlluniau eu dogfennu'n glir. Trafodwyd hyn gyda'r Unigolyn 
Cyfrifol a'r rheolwr a chaiff ei wirio yn yr arolygiad nesaf.

Mae'r bobl yn cael eu hamddiffyn rhag risg neu niwed, drwy systemau a phrosesau clir i 
ddiogelu'r unigolion. Mae'r staff yn meddu ar wybodaeth a dealltwriaeth dda o ddiogelu, a'r 
broses ar gyfer rhoi gwybod am unrhyw bryderon sydd ganddynt, er mwyn amddiffyn y 
bobl. Mae awdurdodiadau Trefniadau Diogelu wrth Amddifadu o Ryddid ar waith i annog 
budd gorau'r bobl nad ydynt yn gallu gwneud penderfyniadau drostynt eu hunain. Mae 
asesiadau risg yn cefnogi unrhyw newidiadau sydd eu hangen i amgylchedd y bobl, megis 
gwelyau a chyfarpar arbenigol sydd eu hangen ar gyfer y bobl er mwyn cynnal eu llesiant. 

Cafodd y gwasanaeth arlwyo sgôr safonau bwyd o bump, sef y lefel uchaf. Mae'r cogydd yn 
wybodus am yr amrywiaeth a'r dewisiadau bwyd sydd ar gael ac am anghenion deietegol 
penodol y bobl. 

Mae lefelau staffio digonol ar waith i ddiwallu anghenion gofal y bobl sy'n byw yn y 
gwasanaeth. Dywedodd y staff gofal wrthym eu bod yn cael digon o amser i gefnogi'r bobl 
yn briodol. Mae'r staff yn ymateb i geisiadau gan y bobl yn amserol, ac mae'r rhyngweithio 
yn gyfeillgar, yn barchus ac yn bwyllog. 



Mae gan y darparwr bolisïau a gweithdrefnau ar gyfer rheoli'r risg o heintiau. Mae arferion 
hylendid da ar waith ym mhob rhan o'r gwasanaeth. Gwelsom y staff yn gwisgo'r cyfarpar 
diogelu personol (PPE) cywir ac yn dilyn canllawiau Iechyd Cyhoeddus Cymru.



Yr Amgylchedd 

Mae'r cartref yn hygyrch ac mae'r coridorau a'r drysau yn llydan. Mae cynllun pob ardal yn 
galluogi'r bobl i symud o gwmpas yn rhydd. Mae ardaloedd wedi'u goleuo'n dda ag 
arwyddion clir yn helpu'r bobl i symud o gwmpas yn annibynnol. Mae ystafelloedd gwely'r 
bobl yn fawr ac yn cynnwys cyfleusterau en-suite a chyfarpar i ddiwallu eu hanghenion 
iechyd unigol. Mae ystafelloedd ymolchi wedi'u haddasu sy'n cynnwys cyfarpar priodol ar 
gael i'r bobl sy'n dewis cael bath. Mae ardaloedd cymunedol cyfforddus a chartrefol yn 
galluogi'r bobl i ymlacio a rhyngweithio â’i gilydd os dymunant. Mae lolfeydd gwahanol ym 
mhob ardal ar gael i'r bobl fel bod "ardaloedd tawel" ar gael i’r rhai hynny y mae'n well 
ganddynt ardaloedd o'r fath. Fodd bynnag, nodwyd gennym fod rhai o'r ardaloedd 
cymunedol mewn rhannau o'r cartref yn cael eu defnyddio'n fwy at ddibenion storio. Mae'r 
bobl yn cael eu hannog i bersonoli eu hystafelloedd ag addurniadau, llenni a deunyddiau, 
lluniau a dodrefn o'u dewis. Mae'r gerddi yn ddiogel ac yn groesawgar ac yn cynnig 
cyfleoedd i'r bobl eu mwynhau. Mae bysellbad ar ddrws ffrynt pob uned er mwyn sicrhau 
diogelwch. 

Mae’r amgylchedd sy’n cael ei gynnal a’i gadw’n dda yn cefnogi llesiant a diogelwch pob 
person, ond gan hybu preifatrwydd ac urddas ar yr un pryd. Mae gweithdrefnau ar waith i 
sicrhau bod systemau mecanyddol a thrydanol yr adeilad yn ddiogel ac yn cael eu gwirio’n 
rheolaidd.  Mae'r rheolwyr yn cymeradwyo'r holl waith cynnal a chadw ar ôl ei gwblhau. 
Caiff ansawdd ei asesu drwy archwiliadau cynnal a chadw ychwanegol sy'n cynnwys iechyd 
a diogelwch, arlwyo a rheoli heintiau. 

Mae mesurau atal a rheoli heintiau ar waith ym mhob rhan o'r gwasanaeth. Mae gorsafoedd 
diheintio ym mhob rhan o'r cartref ac mae'r staff gofal yn gwisgo cyfarpar diogelu personol. 
Mae mesurau atal a rheoli heintiau cyfredol ar waith, yn unol â chanllawiau Iechyd 
Cyhoeddus Cymru.



Arweinyddiaeth a Rheolaeth 

Mae gan y darparwr drefniadau ar waith ar gyfer monitro, adolygu a gwella ansawdd y 
gwasanaeth. Mae'r Unigolyn Cyfrifol yn ymweld yn rheolaidd ac yn cwblhau ei ymweliadau 
rheoliad 73 fel sy'n ofynnol. Gwelsom fod yr adroddiadau sy'n cael eu cwblhau yn dilyn yr 
ymweliadau hyn yn cynnwys y bobl sy'n byw ac yn gweithio yn y cartref. Mae'r Adolygiad o 
Ansawdd y Gofal a gynhelir bob chwe mis yn defnyddio gwybodaeth o archwiliadau ac 
arolygon i asesu a gwella ansawdd y gofal. Mae'r bobl sy'n byw ac yn gweithio yn y 
gwasanaeth yn cadarnhau eu bod yn siarad â'r unigolyn cyfrifol. 

Mae'r staff yn gadarnhaol am y ffordd y caiff y gwasanaeth ei arwain. Mae'n hawdd mynd at 
y rheolwr a'r dirprwy reolwr ac maent yn cefnogi'r bobl sy'n byw ac yn gweithio yn y cartref. 
Dywedodd gweithiwr gofal “Management are approachable and supportive. If I have 
anything I need I know I can speak to them”.

Mae polisïau a gweithdrefnau cyfredol yn cefnogi arferion da, ac mae gan y staff 
ddealltwriaeth ddigonol o bolisïau allweddol. Gwnaethant gadarnhau eu bod yn cael 
cyfarfodydd goruchwylio rheolaidd, gan gynnwys arfarniadau blynyddol. Mae'r trafodaethau 
a gafwyd â'r staff yn dangos bod ganddynt ddealltwriaeth dda o ddiogelu. Gwelsom y staff 
yn dilyn mesurau atal a rheoli heintiau priodol.

Mae cofnodion y staff yn dangos eu bod yn cael sesiynau sefydlu cynhwysfawr, sesiynau 
goruchwylio rheolaidd ac arfarniad blynyddol. Mae'r staff yn cwblhau amrywiaeth o 
hyfforddiant gorfodol a hyfforddiant penodol, ac mae matrics hyfforddiant y gwasanaeth yn 
cadarnhau hyn. Dywedodd y staff gofal wrthym am yr hyfforddiant roeddent wedi ei 
gwblhau, gan ddangos dealltwriaeth dda o'u rôl o ran cefnogi'r bobl yn y gwasanaeth a'u 
diogelu rhag niwed. 

Mae'r darparwr yn sicrhau bod digon o weithwyr gofal gwybodus a medrus ar gael i 
ddarparu'r cymorth cywir i'r bobl. Gwneir gwiriadau cyn cyflogi cyn i weithwyr newydd 
ddechrau gweithio. Mae'r rhain yn cynnwys gwirio geirdaon, dogfennau adnabod â llun a 
gwiriadau gan y Gwasanaeth Datgelu a Gwahardd. Mae rhaglen sefydlu'r staff yn 
gysylltiedig â deilliannau dysgu unigol a ‘Fframwaith Sefydlu Cymru Gyfan ar gyfer Iechyd a 
Gofal Cymdeithasol.’ Fodd bynnag, cedwir mae gwybodaeth am y staff yn cael ei chadw yn 
y brif swyddfa ac nid yw ar gael yn hawdd i'w gweld. Trafodwyd hyn gyda'r Unigolyn Cyfrifol 
a'r rheolwr a esboniodd y bydd system newydd ar waith lle bydd ffeiliau personél y staff ar 
gael i unigolion awdurdodedig yn y gwasanaeth eu gweld, ac na fyddant yn cael eu cadw 
yn y brif swyddfa. Caiff hyn ei wirio yn yr arolygiad nesaf.



Rydym yn ymateb i achosion o ddiffyg cydymffurfio â rheoliadau pan gaiff canlyniadau 
gwael i bobl, a/neu risg i lesiant pobl eu nodi drwy gyhoeddi Hysbysiad(au) Gweithredu â 
Blaenoriaeth. 

Rhaid i'r darparwr gymryd camau ar unwaith i ymdrin â hyn a gwneud gwelliannau. Os bydd 
darparwyr yn methu â chymryd camau gweithredu â blaenoriaeth erbyn y dyddiad targed, 
gallwn uwchgyfeirio'r mater at Banel Gwella a Gorfodi. 

Hysbysiad(au) Gweithredu â Blaenoriaeth

Rheoliad Crynodeb Statws

Dd/G Ni nodwyd unrhyw achosion o ddiffyg cydymffurfio o'r 
math hwn yn yr arolygiad hwn

Dd/G

Lle byddwn yn canfod achosion o ddiffyg cydymffurfio â rheoliadau ond na chaiff unrhyw 
risg uniongyrchol na sylweddol i'r bobl sy'n defnyddio'r gwasanaeth ei nodi, byddwn yn 
tynnu sylw atynt fel Meysydd i'w Gwella. 

Byddwn yn disgwyl i'r darparwr gymryd camau i unioni'r achos a byddwn yn ei ystyried eto 
yn yr arolygiad nesaf. Lle bydd  y darparwr wedi methu â gwneud y gwelliannau 

Crynodeb o'r Achos o Ddiffyg Cydymffurfio

Statws Ystyr pob un 

Newydd Nodwyd yr achos hwn o ddiffyg cydymffurfio yn yr arolygiad hwn.

Adolygwyd Adolygwyd cydymffurfiaeth yn ystod yr arolygiad hwn ond ni lwyddwyd 
i'w chyflawni. Mae'r dyddiad targed ar gyfer cydymffurfio yn y dyfodol a 
chaiff ei brofi yn ystod yr arolygiad nesaf.

Heb Gyflawni Profwyd cydymffurfiaeth yn ystod yr arolygiad hwn ond ni lwyddwyd i'w 
chyflawni. 

Cyflawnwyd Profwyd cydymffurfiaeth yn ystod yr arolygiad hwn a llwyddwyd i'w 
chyflawni.



angenrheidiol, byddwn yn uwchgyfeirio'r mater drwy gyhoeddi Hysbysiad Gweithredu â 
Blaenoriaeth.

Maes i'w Wella/Meysydd i'w Gwella 

Rheoliad Crynodeb Statws

Dd/G Ni nodwyd unrhyw achosion o ddiffyg cydymffurfio o'r 
math hwn yn yr arolygiad hwn

Dd/G



Dyddiad Cyhoeddi 21/04/2023


